
Cefndir Beiblaidd:

Mathew 14:22-33

Cymeriadau:

Cranc





Pysgodyn 1 





Pysgodyn 2

(gellir gwisgo llun cranc/pysgodyn ar fand o amgylch y pen i ddynodi’r cymeriadau)

Darllenwr

(Cranc yn dod i’r llwyfan.  Y ddau bysgodyn yn “nofio” ato)

Cranc:

Noson stormus heno

Pysgodyn 1:

Ydy. Rydyn ni’n mynd adref cyn iddi waethygu.

Pysgodyn 2:

(yn edrych i fyny uwch ei ben)




Edrychwch!  Mae yna ffyliaid allan ar y llyn heno.




(y ddau gymeriad arall hefyd yn edrych i fyny)

Cranc:

Mae’n hwyr iawn i bobl fod allan os nad ydyn nhw’n pysgota.

Pysgodyn 1:

Pysgota yn y tywydd yma?  Dydw i ddim yn meddwl!

(pawb yn dal i edrych i fyny)

Cranc:
Rydw i’n dechrau gweld pethau!  Gormod o ddiod gwymon coch i swper.  Ond rydw i’n meddwl mod i wedi gweld gwadnau traed!  (rhwbio ei lygaid).  Amser gwely i mi, rydw i’n meddwl!

Pysgodyn 2:
Dydw i ddim wedi yfed diod gwymon coch – ond rydw i hefyd yn gweld gwadnau traed. Ac maen nhw’n symud i gyfeiriad y cwch!

Pysgodyn 1:
Rydyn ni i gyd yn yr un freuddwyd felly, achos rydw i hefyd yn gweld gwadnau traed.! A ble mae yna wadnau, mae yna draed.  A ble mae yna draed, mae yna goesau, corff, pen a breichiau. Ond mae hynny’n amhosibl. Rydyn ni ar ganol llyn Galilea!

Cranc:

Efallai fod rhywun yn chwarae triciau.

Pysgodyn 2:
Wel, os ydyn nhw, maen nhw’n glyfar iawn, achos edrychwch. Rydw i’n gweld pâr arall o wadnau wrth ymyl y cwch.

Cranc:

Traed mawr hefyd – seis 12 o leiaf!

Pysgodyn 1:
Maen nhw’n dechrau symud at y traed eraill. Oes dau berson yn cerdded ar y dŵr?

Cranc:
Ond mae hynny’n amhosib!  Rydw i’n mynd yn wallgo!

Pysgodyn 1:
Gwyliwch eich hunain! 

( y 3 yn “duckio” fel petaen nhw’n osgoi rhywbeth sy’n syrthio ar eu pen)

Pysgodyn 2:
Roedd hynny’n agos!  Beth ddigwyddodd?

Cranc:
Wn i ddim.  Gwelais i rywbeth fel coes yn dod trwy’r dŵr.  Mae pwy bynnag sydd uwch ein pen wedi llithro.

Pysgodyn 2:
Edrychwch.  Mae’r pedwar gwadn yn symud at y cwch.

Cranc:
Pedwar gwadn, tri gwadn, dau wadn, un gwadn. (saib)


Dyna ni.  Maen nhw wedi mynd.

Pysgodyn 1:
Ac mae’r cwch yn symud at y lan.


(y tri yn edrych at ei gilydd.  Saib)

Cranc:
Dydw i ddim yn meddwl y dylen ni sôn wrth neb am hyn.

Pysgodyn 2:
Cytuno.

Pysgodyn  1:
Dim byd o gwbl wedi digwydd.

(saib)

Cranc:
Ac eto....

Pysgodyn 1:
Ydy’r tri ohonon ni’n drysu?

Pysgodyn 2:
Ym!

(y tri yn gadael yn llwyfan)

Darllenwr:
Mathew 14:22-33

